
SUG‘URTA KOMPANIYALARI 
VA TIJORAT BANKLARI 
INTEGRATSIYALASHUV 
JARAYONINI ZARURLIGI VA 
AHAMIYATI
Xudoyberdiyeva Sadoqat Abdumannonova
Toshkent moliya instituti mustaqil izlanuvchisi 

 
Annotatsiya: Maqolada sug‘urta kompaniyalari va tijorat banklari integratsiyalashuv jarayonining iqtisodiy mohiyati, 
ularning	 tasnifi,	 sug‘urta	 kompaniyalari	 va	 tijorat	 banklarining	o‘zaro	hamkorligi	 tahlil	 keltirilgan.	Shuningdek,	 sug‘urta	
kompaniyalari	 va	 tijorat	 banklar	 o‘rtasida	 hamkorlikning	 afzalliklari	 hamda	 bank	 sug‘urtasining	 tasniflanish	mezonlari	
halqaro qonunchilik normalariga oid masalalar tadqiq etilgan.

Kalit so‘zlar: sug‘urta kompaniyalari, tijorat banklari, integratsiyalashuv jarayoni, bank sug‘urtasi, sug‘urta mukofotlari, 
sug‘urta to‘lovlari, sug‘urta pullari, sug‘urta javobgarligi, sug‘urta hodisalari, sug‘urta shartnomalari, sug‘urtalovchining 
investitsiya faoliyati.
Аннотация: В	 статье	 представлена	 		экономическая	 сущность	 процесса	 интеграции	 страховых	 компаний	 и	
коммерческих	банков,	их	классификация,	анализ	взаимного	сотрудничества	страховых	компаний	и	коммерческих	
банков.	Также	были	изучены	преимущества	сотрудничества	страховых	компаний	и	коммерческих	банков,	а	также	
критерии	классификации	банковского	страхования	и	международно-правовые	нормы.

Ключевые	слова: страховые	компании,	коммерческие	банки,	интеграционный	процесс,	банковское	страхование,	
страховые	 премии,	 страховые	 выплаты,	 страховые	 деньги,	 страховая	 ответственность,	 страховые	 события,	
договоры	страхования,	страхование	инвестиционной	деятельности	инвестора.
Abstract: The article presents the economic essence of the process of integration of insurance companies and commer-
cial	banks,	their	classification,	and	analysis	of	mutual	cooperation	between	insurance	companies	and	commercial	banks.	
The	advantages	of	cooperation	between	insurance	companies	and	commercial	banks,	as	well	as	the	classification	criteria	
for bancassurance and international legal norms were also studied.

Key words: Versicherungsgesellschaften, Geschäftsbanken, Integrationsprozess, Bankversicherung, Versicherung-
sprämien, Versicherungszahlungen, Versicherungsgeld, Versicherungshaftung, Versicherungsereignisse, Versi-
cherungsverträge, Versicherung, Investitionstätigkeit des Anlegers.

K I R I S H
Jahon iqtisodiyotida siyosiy va iqtisodiy vaziyat beqarorligi tufayli, banklar va sug‘urta kompaniyalari o‘rta-

sidagi hamkorlikni amalga oshirish orqali iqtisodiy xavfsizlikni oldining olish dolzarb masalalardan biri hisobla-
nadi. Banklar va sug‘urta kompaniyalari integratsiyasi jarayoni bu faqatgina ichki investitsiya va resurslarni 
jamg‘arishgina emas balki ayni bir vaqtda butun bir moliya tizimining barqarorligini ham ta’minlaydi. Bu insonlar 
turmush darajasini oshiradi, ijtimoiy himoyani va albatta, mamlakat iqtisodiyoti barqororligini ham ta’minlaydi. 

Hozirda dunyo moliya bozorida jadal sur’atlar bilan rivojlanayotgan va respublikamizda qator kamchilik va 
muammolarda amalda bo‘layotgan bank sug‘urtasi haqida so‘z yuritayotgan bo‘lsak, bank sug‘urtasi modeli 
bu banklar va sug‘urta kompaniyalari o‘rtasidagi hamkorlik yoki yagona integratsiyalashgan tashkilot sifatida 
faoliyat yuritadi. Buning natijasida, sug‘urta kompaniyasi bank mijoz lari kanali orqali o‘z sug‘urta maxsulotlarini 
sotadi. Shuningdek, bank va sug‘urta kompaniyasi o‘z aro kelishuvida sug‘urta kompaniyasi o‘z maxsulotlarini 
bank mijozlari bazasi orqali sota olishi uchun hamkorlikni yo‘lga qo‘yadi. Bank sug‘urtasi modeli sug‘urta kom-
paniyasiga o‘z maxsulotini to‘g‘ridan-to‘g‘ri kichik guruhlar orqali bank va bank xodimlari orqali sotish imkonini 
beradi.

Respublikamizda tijorat banklari va sug‘urta kompaniyalari o‘rtasidagi o‘zaro munosabatlar rivojlanib bor-
moqda. Bank risklarini sug‘urtalash kabi soha va yo‘nalishlar jadal sur’atda rivojlanib bormoqda lekin shunga 
qaramasdan, tijorat banklari bilan o‘zaro aloqalar innovatsion iqtisodiyotga o‘tish va axborot texnologiyalari 
asrida o‘zaro faoliyat yuritish ma’lum bir shartlarni talab etmoqda.

A D A B I Y O T L A R  S H A R H I
Tahlil qilinayotgan mavzu sug‘urta kompaniyalar va tijorat banklari integratsiyalashuv jarayoni bo‘yicha 

iqtisodchi	olimlar	tomonidan	berilgan	ta’riflar	va	nazariy	qarashlarni	qiyosiy	tahlil	qilamiz.
Sug‘urta sohasi ham boshqa moliyaviy institutlar singari bir necha xil turlarga bo‘linadi. Bulardan biri bank 

sug‘urtasidir. Bank sug‘urtasi, sug‘urta sohasining eng faol va tez sur’atlarda rivojlanayotgan hamda dunyo 
sug‘urta bozorining yetakchi turlaridan biri hisoblanadi. Bu sug‘urta xizmati janubiy Yevropa mamlakatlarida 
rivojlangan. Bank sug‘urtasining ulushlari hayot sug‘urtasi tarkibida, Portugaliyada 74,1%, Ispaniyada 71,4%, 
Italiyada 71,9% ni, umumiy sug‘urta tarkibida esa Portugaliyada 15,3%, Fransiya 12%, Ispaniya 10,2% ni 
tashkil etgan [23].

Shuningdek,	 xorijiy	 olimlar	 tomonidan	 bank	 sug‘urtasiga	 (Bancassurance)	 berilgan	 ta’riflarni	 o‘rganar	
ekanmiz	 u	 qo‘yidagicha:	 I.A.	Gabidulina,	V.N.	 Lushnichenko	 fikricha:	 “...	Bank	 sug‘urtasi-sug‘urta	 kompani-
yalari tomonidan banklarni sotib olish va bank tomonidan sug‘urta kompaniyasini sotib olishni taqsimlovchi 
bank va sug‘urta tashkiloti o‘rtasida yagona axborot tizimini yaratish deb ta’kidlaydi”. A.Messyasz-Handschke 
fikricha:	“bank	sug‘urtasi-distribyutorlik-taqsimlash,	tarqatish	shartnomasi,	birlashish	va	qo‘shib	olish	shartno-
masi,	strategik	hamkorlik	va	aksiyalar	sotib	olishdir”	deb	o‘zining	fikr-mulohazalarini	bildirgan	bo‘lsa,	O.Kova-
levskiy	fikricha:	“bank	sug‘urtasi-strategik	ittifoq,	umumiy	korxona	strategiyasi,	o‘z	institutini	yaratish	strategisi	
va	konsolidatsiyalangan	modeldir”	deb	o‘zining	munozarali	fikrlarini	bildirgan.

Muhtaram	Prezidentimiz	Sh.M.Mirziyoyev	tashabbusi	bilan	qabul	qilingan,	“2017-2021	yillarda	O‘zbekicton	
Respublikasini	rivojlantirishning	beshta	ustuvor	yo‘nalishi	bo‘yicha	Harakatlar	strategiyasi”	da	ham	fikrlar	kelti- 
rib	o‘tilgan	bo‘lib,	 “Makroiqtisodiy	barqarorlikni	 yanada	mustahkamlash	va	 yuqori	 iqtisodiy	o‘sish	 sur’atlarini	
saqlab qolish uchun sug‘urta, lizing va boshqa moliyaviy xizmatlarning hajmini ularning yangi turlarini joriy qilish 
va sifatini oshirish hisobiga kengaytirish, shuningdek, kapitalni jalb qilish hamda korxona, moliyaviy institutlar 
va aholining erkin resurslarini joylashtirishdagi muqobil manba sifatida fond bozorini rivojlantirish, xalqaro iqti-
sodiy hamkorlikni yanada rivojlantirish, jumladan, yetakchi xalqaro va xorijiy moliyaviy institutlar bilan aloqalarni 
kengaytirish, puxta o‘ylangan tashqi qarzlar siyosatini amalga oshirishni davom ettirish, jalb qilingan xorijiy 
investitsiya va kreditlardan samarali foydalanish”[6] ustuvor yo‘nalishi ta’kidlab o‘tilgan.

T A H L I L  V A  N A T I J A L A R
Tijorat banklari va sug‘urta kompaniyalari interatsiyasining birinchi bosqichi G‘arbiy Yevropada 

1967-1985-yillarda sodir bo‘lgan. 1985-yilda Buyuk Britaniya va Fransiya sug‘urta kompaniyalari tomonidan 
banklar	bilan	birinchi	strategik	ittifoq	tuzildi.	Standard	Lіfe	Buyuk	Britaniya	sug‘urta	kompaniyasi	Bank	of	Scot-
land	bankiga	investitsiya	kiritdi,	Fransiyaning	GAN	sug‘urta	kompaniyasi	esa	Credіt	Іndastrіel	et	Commercіal	
bankini	sotib	oldi.	Shu	bilan	birga	Fransiyada	1980-yilda,	Banque	Natіonale	de	Parіs	Parіbas	banki,	Natіo	Vіe	
sug‘urta kompaniyasini tashkil etdi. Banklar va sug‘urta kompaniyalari integratsiyasining ushbu shakli amali-
yotda o‘zini oqlagan desak yanglishmagan bo‘lamiz. Hozirda Fransiyada samarali faoliyat olib borayotgan va 
yaqqol	ustunlikka	ega	bo‘lgan	Parіbas	guruhini	bunga	misol	qila	olamiz.	Ushbu	bosqichda	G‘arbiy	Yevropa	
mamlakatlarida 1986-1995 yillar mobaynida bank sug‘urtasi jadal rivojlandi. 1996-2007 yillarda G‘arbiy Yev-
ropa mamlakatlarida bank sug‘urtasining jadal rivojlanish bosqichi davom etdi.

Shuningdek,	bank	faoliyatiga	xos	bo‘lgan	xavflarning	xilma–xilligi	ularning	tasniflashni	 talab	etadi.	Bank	
faoliyatining	asosiy	risklarini	 tasniflash	 imkonini	berdi.	Bank	 faoliyatini	asosiy	risklarining	 tasnifi	quyida	kelti-
rilgan jadval ma’lumotlaridan ko‘rishimiz mumkin (1-jadval).

1- jadval: Bank faoliyati asosiy risklarining tasnifi1

T/r Tasnifi Risk turi

Vaqt bo‘yicha
Retrospektiv
Joriy
Istiqbolli

Bank faoliyatiga nisbatan
Tashqi risk
Ichki risk

Sodir bo‘lish omillari bo‘yicha

Iqtisodiy
Siyosiy
Tabiiy
Antropogen

1 Muallif tomonidan ishlab chiqilgan.

T/r Tasnifi Risk turi

Rivojlanish dinamikasi bo‘yicha
Dinamik

Statistik

Ko‘lami bo‘yicha

Xalqaro

Mamlakatlararo
Hududiy
Tarmoqlararo

Korxona riski

Bozorga nisbatan
Muntazam

Muntazam bo‘lmagan

Moliyaviy risklar

Likvidlilik

Kredit riski

Inflyatsiya	bilan	bog‘liq
Foiz

Kapital riski

Valyayuta riski
Hisob kitoblarni tartibga solish riski

Tashqi faktorlar quyidagilardir.
● kredit resurslariga bo‘lgan narxning tebranishi;
● iqtisodiy o‘sish va kreditlarga talabning o‘sishi;
●	 inflyatsiya	va	bank	foiz	stavkasining	o‘zgarishi;
● qayta moliyalashtirish stavkasining o‘zgarishi;
● texnologiyalar rivojlanishi;
● siyosiy holat;
● iqtisodiy siyosat, soliq siyosati;
● ekologik qonunchilik;
Bankning ichki faktorlariga esa bank faoliyati bilan bevosita bog‘liq bo‘lgan faktorlarni kiritishimiz mumkin. 

Ular	quyidagilar.
● operatsion va eksplutatsion xarajatlar;
● kredit resurlaridan foydalanish darajasi. 
Asosiy faktorlar bo‘yicha bank risklarini iqtisodiy va siyosiy risklarga bo‘lishimiz mumkin.
Siyosiy risklar – bu siyosiy holat tufayli sodir bo‘lgan va bank faoliyatiga salbiy ta’sir ko‘rsatuvchi (soliq 

rejimining o‘zgarishi, chegaralar yopilishi, boshqa mamlakatlarga tovarlar olib chiqilishini ta’qiqlash, mamlakat 
hududida harbiy holatning mavjudligi) faktorlarni kiritishimiz mumkin [7]. 

Iqtisodiy risklar (tijorat) mamlakat iqtisodiyotida yoki bank iqtisodiyotida noxush o‘zgarishlarning sodir 
bo‘lishidir. Iqtisodiy risklarning eng keng tarqalgan turi bu muvozanatlashmagan likvidlilikdir (to‘lov majburiyat-
larini o‘z vaqtida bajarilmasligi). Bu ikki asosiy risk turlarini amaliyotda bir-biridan ajratib olish mushkuldir. O‘z 
navbatida siyosiy va iqtisodiy risklar tashqi risklar va ichki risklar bo‘lishi mumkin [8]. 

Yuqorida ta’kidlaganimizdek bank sug‘urtasining tarixi uzoqqa tarixga borib taqalmaydi aksincha ushbu 
sug‘urta turi XX asrning 20 yillaridan amaliyotda bo‘lgan va turli mamlakatlarda yillar mobaynida banklar bilan 
birgalikda	rivojlanib	kelgan.	Bank	sug‘urtasi	bo‘yicha	fikrlar	va	ilmiy	qarashlar	yetarlicha	emasdir.	Lekin	shu	bilan	
bir qatorda xorijiy olimlar ushbu sug‘urta turini o‘rganganlar va amaliyotga tabiq etganlar. Sug‘urta tashkilotlari 
va	banklar	o‘zaro	hamkorliklari	bundan	150	yil	ilgari	paydo	bo‘lgan	desak	adashmaymiz.	F.V.Rayffayzen	kredit	
uyushmalari asoschisi, sug‘urta va moliya-kredit faoliyatlari o‘zaro birlashishining ustunlik jihatlarini nazariy 
asoslagan va amaliy isbotlagan. Mahalliy va xorijiy olimlarning tizimlashgan yondashuvlari bancassurance ni 
yagona bir model yoki shaklda emasligini tasdiqlaydilar. 

Bank	sug‘urtasi	demografik,	iqtisodiy	va	huquqiy	iqlim	va	an’analarga	bog‘liq	ravishda	har	xil	yo‘llar	bilan	tar-
tibga solinadi. Bank sug‘urtasini tashkil etishda barcha mamlakatlar uchun umumiy tajriba yo‘q. Shu bilan birga, 
sug‘urta polislarini banklar orqali tarqatish, sug‘urta kompaniyalari savdosi umumiy hajmida, ayniqsa, hayot 
sug‘urtasi sohasida juda katta rol o‘ynashini ta’kidlash lozim. Yevropada ushbu ko‘rsatkich 70%ni tashkil etadi. 

Sug‘urta kompaniyalari banklarning bank sug‘urtasidagi ishtirokining motivi, tizimlashgan holda quyidagi 
1-rasmda berilgan.

Banklar va sug‘urta kompaniyalari o‘rtasidagi o‘zaro hamkorlikning sabablarini bilib olganimizdan so‘ng, 
bank sug‘urtasi nazariy asoslarini ko‘rib chiqishimiz mumkin. 

Bank sug‘urtasi nazariyasi bank va uning xodimlariga shuningdek, korporativ va chakana bank mijozlariga 
sug‘urta mahsulotlarini sotish nazariyasini o‘z ichiga oladi. Bu holatda, bank sug‘urtasi nazariyasi bank savdosi 
nazariyasining shaxsiy hodisasidir va bank hodimlarining sug‘urta kompaniyasiga murojat qilmasdan, mustaqil 
ravishda sug‘rta xizmatlarini sotishni o‘z ichiga oladi. 

Bank sug‘urtasi nazariyasi bank va sug‘urta kompaniyasining o‘zaro savdo qilish uchun harakatlar nazari-
yasidir. Shunday qilib, banklarning sotish nazariyasini amalga oshirishning dastlabki qadami banklar haqida 
ma’lumotlar bazasini yaratish va banklar bilan o‘zaro muloqot natijasida muayyan mezonlarga ko‘ra tanlangan.

1-rasm: Bank sug‘urtasida sug‘urtalovchilarni ishtirok etish motivlari2

X U L O S A
Hozirgi globallashuv sharoitida banklar va sug‘urta kompaniyalari integratsiyasi bu juda muhim hisobla-

nadi. Xususiyatiga ko‘ra integratsiyalashuv jarayoniga iqtisodiyotning moliya sektoridagi birlashish va qo‘shil-
ishlarini (Xususan, sug‘urta kompaniyalari va tijorat banklari) vertikal qo‘shilish va birlashish deyish mumkin. 
Vertikal integratsiya, mijozlarga mahsulot va xizmatlar miqdorining ortishi va sifatining yaxshilanishi tufayli, 
o‘z harajatlarini tejash imkonini beradi. Bank va sug‘urta biznesining birlashishiga bir qator sabablar mavjud. 
Birinchidan, birgalikda yangi qo‘shma moliyaviy mahsulotlar ishlab chiqish, bank depozitlari rentabelligi, sug‘ur-
talashning afzalliklari ularni raqobatbardosh va talabgor qiladi. 

Ikkinchidan qo‘shimcha daromad keltiruvchi mijozlar bazasini kengaytiradi. 
Uchinchidan	bank	 faoliyatida	 risklar	 juda	ham	ko‘p	bo‘ladi	 va	ular	ushbu	xavf-xatarlarni	o‘z	mablag‘lari	

hisobidan qoplay olmaydilar va odatda bunday holatlarda sug‘urta kompaniyalari tomonidan kompleks sug‘ur-
talash orqali ushbu zararlar qoplanadi (Bankers Blanket Bond - VVV). 

Sug‘urtalovchi, bankni o‘z ish jarayonida kelib chiqadigan turli xavf-xatarlardan himoya qilishga va xavfsi-
zligini ta’minlashga qodir tashkilotdir (kredit va turli amaliy opersiyalar risklarini sug‘urtalash), hamda mijozlar 
bilan ishlash jarayonida ham (kreditorlarning garovga olingan mol mulklari, hayotlari va sog‘ligi sug‘urtasi das-
turlari va boshqalar misolida) qatnashadi”[8].

Sug‘urta kompaniyalari va tijorat banklarining o‘zaro hamkorligi, birinchidan banklarda qo‘shimcha mab-
lag‘lar paydo bo‘lishiga va bank daromadining oshishiga yordam beradi. 

Ikkinchidan bank va sug‘urta sohasini mukammal biluvchi, kadrlar tayorlashni joriy qiladi va ikki tomon 
o‘rtasida o‘qitiladi. Natijada yangi ish o‘rinlar yaratiladi. Mamlakatimiz tijorat banklari va sug‘urta kompaniyalari 
o‘zaro birlashishlari, integratsiyasi, hamkorliklari va o‘zaro faoliyat yuritishlarida nafaqat o‘zlari uchun, balki 
fuqarolarimizga ham bir qator qulayliklar va afzalliklarni yaratadilar.

2 Muallif tomonidan ishlab chiqilgan.

